
PEKELILING BENDAHARI BIL. 3/2003

Timbalan Pendaftar

Pejabat Hal Ehwal Pelajar

Pengetua

Pejabat Desasiswa

Kolej Universiti Teknologi Tun Hussein Onn

Tuan,

TATACARA DAN PERATURAN MENGENAI PENGURUSAN KEWANGAN AKTIVITI/PROGRAM PELAJAR 

Adalah dimaklumkan bahawa Lembaga Pengarah Kolej Universiti Teknologi Tun Hussein Onn telah meluluskan pemakaian Pekeliling ini di Mesyuarat Lembaga Pengarah KUiTTHO Bil 1/2003 pada 22 Januari 2003 seperti berikut:-
1.0 TUJUAN

Pekeliling ini bertujuan untuk menjelaskan Tatacara dan Peraturan Mengenai Pengurusan Kewangan Aktiviti/Program Pelajar Kolej Universiti Teknologi Tun Hussein Onn (KUiTTHO).

2.0 PERATURAN DAN TATACARA

Menyediakan Tatacara dan Peraturan Mengenai Pengurusan Kewangan Aktiviti/Program Pelajar yang standard untuk diterima pakai oleh Pejabat HEP dan Pejabat Desa Siswa KUiTTHO yang mengandungi perkara-perkara berikut:-

2.1 PEMBERIAN PERUNTUKAN

a) Pejabat Bendahari akan mengeluarkan sejumlah peruntukan untuk dikendalikan oleh Pejabat HEP dan Pejabat Desa Siswa bagi satu tempoh tertentu.

b) Pejabat HEP dan Pejabat Desasiswa perlu membuka Akaun Semasa di Bank Muamalat Cawangan KUiTTHO secara berasingan atas nama Timbalan Pendaftar HEP dan Pengetua Desa Siswa terlebih dahulu.

c) Penandatangan ke atas cek-cek yang akan dikeluarkan hendaklah ditandatangani oleh dua orang pegawai untuk setiap akaun iaitu Pengurus Bahagian, Pejabat HEP dan Pejabat Desa Siswa dan seorang pegawai lain yang diberi kuasa oleh Pengurus Bahagian.

d) Peruntukan yang akan diberikan oleh Pejabat Bendahari hanya akan dibuat atas nama seperti di para 2.1 (b) sahaja.

e) Timbalan Pendaftar HEP dan Pengetua Desa Siswa adalah diberi sepenuh tanggungjawab (Accountability) di atas penggunaan peruntukan yang telah diagihkan.

f) Bagi memastikan peruntukan diberikan mencukupi, Pejabat HEP dan Pejabat Desasiswa hendaklah mengenalpasti dan merancang aktiviti/program yang akan dijalankan adalah mengikut peruntukan yang telah ditetapkan.

g) Peruntukan yang tidak habis digunakan pada tahun tersebut boleh dibawa ke tahun hadapan.

2.3 PENGURUSAN PERUNTUKAN DI PEJABAT HAL EHWAL PELAJAR DAN PEJABAT DESA SISWA:

a) Pejabat HEP dan Pejabat Desa Siswa perlu merangka satu  garis panduan dan tatacara penggunaan wang dan pengurusan akaun yang standard.

b) Garis panduan yang dicadangkan hendaklah tidak bercanggah dengan peraturan-peraturan Universiti yang sedang berkuatkuasa.

c) Laporan kewangan dan akaun akan disemak dan diaudit oleh Juruaudit dalam dan Juruaudit luar yang dilantik oleh Universiti. 

2.4 PENGHANTARAN LAPORAN KEWANGAN DAN AKAUN SELEPAS  PROGRAM  DIJALANKAN:

a) Setiap aktiviti/program yang telah dijalankan hendaklah mengandungi laporan kewangan berserta invois/bil/resit-resit asal yang telah disahkan.

b) Oleh itu, laporan kewangan dan akaun berserta invois/bil/resit-resit asal yang telah disahkan oleh Pengurus Bahagian atau Pegawai yang bertanggungjawab hendaklah dihantar ke Pejabat Bendahari setiap bulan atau selewat-lewatnya pada minggu pertama bulan berikutnya.

c) Penandatangan ke atas invois/bil/resit-resit hendaklah mematuhi had-had kuasa tandatangan yang dikeluarkan secara bertulis oleh setiap Pengurus Bahagian.

d) Pengesahan ke atas invois/bil/resit-resit tidak boleh dibuat oleh pegawai yang mana wang tersebut telah diberikan atas nama beliau atau pegawai yang memantau aktiviti/program tersebut.

3.0
TINDAKAN SEKIRANYA LAPORAN KEWANGAN TIDAK LENGKAP DAN TIDAK DITERIMA SETIAP BULAN

3.1 Pejabat Bendahari berhak untuk menarik balik peruntukan yang telah diberikan dan mengarahkan Pejabat HEP dan Pejabat Desa Siswa untuk menutup akaun sekiranya perkara di para 2.4 (b) tidak dibuat. 

3.2 Ia juga akan menyebabkan program/aktiviti pelajar tidak dapat berjalan sekiranya perkara di para 3.1 dilaksanakan..

3.3
Surcaj dan Tindakan tatatertib akan diambil sekiranya pegawai didapati menyalahgunakan wang  yang telah dikeluarkan.

4.0          KUATKUASA PEKELILING  

Pekeliling ini berkuatkuasa pada tarikh ianya dikeluarkan dan dibaca bersama Pekeliling Perbendaharaan, Surat  Pekeliling Perbendaharaan dan Arahan Perbendaharaan yang berkuatkuasa dimana bersesuaian. 

Kerjasama dan perhatian pihak tuan adalah diharapkan agar dapat memanjangkannya kepada staf yang berkenaan mengenai perkara ini didahului dengan ucapan terima kasih.

Sekian, terima kasih.

“BERKHIDMAT UNTUK NEGARA”

Yang benar

ABU BAKAR BIN HUSSAIN

